
Decreto / ,do de , polo que se regula a composicion e funcionamento do
Consello de Arquivos de Galicia.

Galicia asumiu mediante o seu Estatuto de autonomia a través do disposto no
artigo 27.18 a competencia exclusiva en materia de patrimonio histérico, artistico,
arquitectonico, arqueoloxico, de interese de Galicia, sen perxuizo do que dispén o
artigo 149.1.28 da Constitucién; arquivos, bibliotecas e museos de interese para a
Comunidade Autdonoma, e que non sexan de titularidade estatal.

No exercizo da potestade lexislativa, o Parlamento galego aprobou a Lei 7/2014,
do 26 de setembro, de arquivos e documentos de Galicia, que ten por obxecto a
regulacion da proteccion, conservacion e difusion do patrimonio documental de
interese para Galicia e a organizacion, funcionamento, acceso e difusion do contido
dos arquivos de interese para Galicia e do Sistema de Arquivos de Galicia.

A Lei 7/2014, do 26 de setembro, no seu titulo Ill, regula o Sistema de Arquivos
de Galicia e 0o dota dunha estrutura organizativa composta por érganos, de direccion
e de asesoramento, arquivos, centros e sistemas. A lei perfila como o6rgano
administrativo de direccion, coordinacion e cooperacion a conselleria competente en
materia de arquivos e patrimonio documental, e como érganos asesores o Consello
de Arquivos de Galicia e o Consello de Avaliacion Documental de Galicia.

De conformidade coa previsiobn anterior, no artigo 33 crease o Consello de
Arquivos de Galicia como organo colexiado consultivo de asesoramento,
cooperacién e participacion en materia de arquivos no ambito da Comunidade
Autonoma de Galicia, adscrito & consellaria con competencias en materia de cultura,
e no que estaran representados os distintos arquivos que integran o Sistema de
Arquivos de Galicia. A composicién e o funcionamento do Consello de Arquivos de
Galicia seradn establecidos por decreto da Xunta de Galicia, por proposta da
consellaria competente en materia de arquivos e patrimonio documental.

Co fin de cumprir os mandatos contidos na Lei 7/2014, do 26 de setembro,
referidos ao Consello de Arquivos de Galicia, € necesario establecer
regulamentariamente a composicion e o funcionamento do Consello de Arquivos de
Galicia, que como 6rgano consultivo, ten que informar sobre unha serie de aspectos
relevantes para o desenvolvemento e impulso das politicas da Comunidade
Autonoma de Galicia nesta materia; para o que se habilita na Disposicion transitoria

primeira un prazo de seis meses desde a sua publicacion.

Por outra parte, a Lei 16/2010, do 17 de decembro, de organizacion e
funcionamento da administracion xeral e do sector publico autonémico de Galicia,
artigo 22.2, establece que con caracter departamental se poderan crear consellos
asesores cuxa composicion e funcions se determinaran nas normas de creacion
respectivas.

O decreto estrutirase en 13 artigos, organizados nun titulo preliminar de
disposicions xerais e dous numerados, tres disposicions adicionais, una derrogatoria
e duas derradeiras.

Na sua virtude, por proposta do conselleiro de Cultura, Educacion e Ordenacion
Universitaria, de acordo/oido co/o Consello Consultivo de Galicia, e logo de
deliberacion do Consello da Xunta de Galicia na sua reunién do dia ... de ... de,

DISPONO:
TITULO PRELIMINAR
Disposicions xerais
Artigo 1. Obxecto

O obxecto deste decreto é desenvolver as previsions da Lei 7/2014, do 26 de
setembro, de arquivos e documentos de Galicia en relacibn coa composicion e
funcionamento do Consello de Arquivos de Galicia.

Artigo 2. Natureza e adscriciéon

O Consello de Arquivos de Galicia € o organo colexiado consultivo de
asesoramento, cooperacion e participacion en materia de arquivos, no ambito da
Comunidade Autonoma de Galicia, adscrito & conselleria con competencias en
materia de cultura, tal como dispén o artigo 33.1 da Lei 7/2014, do 26 de setembro.

Artigo 3. Réxime xuridico

1. O Consello de Arquivos de Galicia réxese polo disposto neste decreto, pola
Lei 7/2014, do 26 de setembro, de arquivos de documentos de Galicia, pola Lei
8/1995, do 30 de outubro, do patrimonio cultural de Galicia e pola Lei 30/1992, do
réxime xuridico das administracions publicas e do procedemento administrativo

comun e pola Lei 16/2010, do 17 de decembro, de organizacion e funcionamento da
administracion xeral e do sector publico autonémico de Galicia.

2. A consulta ao Consello de Arquivos de Galicia sera preceptiva nos casos
previstos na Lei 7/2014, do 26 de setembro, e na normativa de aplicacion. Os seus
informes non serén vinculantes, salvo disposicion expresa en contra.

Artigo 4. Funcions

Son funciéns do Consello de Arquivos de Galicia as establecidas no artigo 33.2 da
Lei 7/2014, do 26 de setembro:

1. Emitir informe preceptivamente sobre:

a) Os regulamentos que se diten en desenvolvemento da Lei 7/2014, do 26 de
outubro.

b) A incorporacion dos arquivos ao Sistema de Arquivos de Galicia.

c) O réxime de proteccion dos bens considerados patrimonio documental de
Galicia.

d) A declaraciébn de bens do patrimonio documental como bens de interese
cultural, asi como a suUa inclusion no catalogo ou no inventario xeral do
patrimonio cultural de Galicia.

2. Emitir informe sobre os plans relacionados coa politica arquivistica que
pretenda aprobar a Xunta de Galicia.

3. Emitir informe sobre as normas técnicas basicas as que deben adecuarse o0s
sistemas de xestion documental dos arquivos que forman parte do Sistema de
Arquivos de Galicia.

4. Propoiier actuacions e iniciativas para o mellor funcionamento do Sistema de
Arquivos de Galicia, asi como para a mellora e desenvolvemento dos procesos de
dixitalizacion, accesibilidade en lifia ao material cultural e conservacion dixital.

5. Emitir informe sobre calquera asunto relacionado co dito sistema que se
someta a sua consideracion.

6. Calquera outra que se lle encomende regulamentariamente relativa ao
asesoramento sobre a organizacion, estruturacion e ordenacion do Sistema de
Arquivos de Galicia.

TITULO |
Composicién e estrutura do consello
Artigo 5. Composicién

1. O Consello de Arquivos de Galicia estara composto por unha
presidencia, tres vicepresidencias, a secretaria e doce vogalias.

2. Exercerd a presidencia a persoa titular da conselleria competente en materia
de arquivos e patrimonio documental.

3. A vicepresidencia primeira sera exercida pola persoa titular do 6rgano
superior competente en materia de arquivos e patrimonio documental.

4. A vicepresidencia segunda sera exercida pola persoa titular do 6rgano de
direccién da conselleria competente en materia de administraciéns publicas.

5. A vicepresidencia terceira sera exercida pola persoa titular do 6rgano de
direccion da conselleria ou entidade instrumental competente en materia de
administracion electrénica e sistemas de informacion.

6. A secretaria sera exercida pola persoa titular da xefatura de servizo do
Sistema de Arquivos de Galicia.

7. Seran vogais do Consello de Arquivos de Galicia, con voz e voto:

a) En representacion da Administracion autondémica de Galicia.

1° A persoa titular da subdireccién xeral con competencias en materia de
arquivos.

2° Tres vogais en representacion do Sistema de Arquivos da Xunta de Galicia,
propostos polo oOrgano superior competente en materia de arquivos e
patrimonio documental.

b) Un/unha vogal en representacion dos arquivos do Parlamento de Galicia,
Consello de Contas de Galicia, Consello da Cultura Galega ou do Consello
Consultivo de Galicia, a proposta dos oOrganos superiores de cada institucion.
Establécese a rotacion de cada 6rgano coa prelacion indicada.

c) Un/unha vogal en representacion dos arquivos xudiciais de Galicia, por
proposta do érgano superior competente en materia de Xustiza.

d) Un/unha vogal en representacion dos arquivos das universidades galegas,
proposto polo Consello Galego de Universidades. Establecerase unha rotacion
entre as tres universidades na seguinte orde: Universidade de Santiago de
Compostela, Universidade da Corufia e Universidade de Vigo.

e) Dous/dlias vogais en representacion dos arquivos das entidades locais,
propostos pola Federacion Galega de Municipios e Provincias.

f) Un/unha vogal en representacion dos arquivos das entidades e asociacions de
dereito publico ou privado, de caracter profesional, politico, sindical, cultural,

educativo ou relixioso de Galicia, a proposta do 6rgano superior competente en
materia de arquivos e patrimonio documental.

g) Un/lunha vogal en representacion das asociacions profesionais de
arquiveiros/as existentes en Galicia, proposto polo 6rgano superior con
competencias en materia de arquivos e patrimonio documental.

h) Unha persoa de recofiecido prestixio no ambito dos arquivos e do patrimonio

documental, a proposta do érgano superior competente en materia de arquivos
e patrimonio documental.

Artigo 6. A presidencia
1. Correspondelle a persoa que desempefia a presidencia:

a) Representar ao Consello de Arquivos de Galicia.

b) Acordar a convocatoria das sesions ordinarias e extraordinarias e a fixacion da
orde do dia.

c) Presidir as sesiéns, moderar o desenvolvemento dos debates e suspendelos
por causas xustificadas.

d) Dirimir co seu voto os empates, para os efectos de adoptar acordos.
e) Asegurar o cumprimento das normas.

f) Visar as actas e as certificacions dos acordos do 6rgano asesor.

g) Exercer cantas outras funciéns sexan inherentes a condicion da presidencia do
organo.

2. Nos casos de vacante, ausencia, enfermidade ou outra causa legal, a persoa
gue exerza a presidencia sera substituida polas vicepresidencias e, no seu defecto,
pola persoa membro do consello que designe a titular da conselleria competente na
materia.

Artigo 7. As vicepresidencias

1. Corresponde a vicepresidencia primeira auxiliar & presidencia no exercicio
das suas funcions e realizar cantas outras lle sexan especificamente encomendadas
por aquela.

2. En caso de ausencia ou enfermidade sera substituida pola vicepresidencia
segunda ou terceira, neste orde de prevaleza.

Artigo 8. A secretaria

1. Correspondelle a persoa que exerce a secretaria do Consello:

a) Asistir &s reuniéns con voz pero sen voto.

b) Efectuar a convocatoria das sesidns do 6rgano por orde da sUa presidencia, asi
como as citaciéns aos seus membros.

c) Recibir os actos de comunicacion dos membros co érgano e, polo tanto, as
notificacions, peticions de datos, rectificacions ou calquera outra clase de
escritos dos que deba ter cofiecemento.

d) Preparar o despacho dos asuntos e redactar e asinar as actas das sesions, co
visto e prace da persoa que exercese a presidencia.

e) Expedir certificaciéns das consultas, ditames e acordos aprobados.

f) Cantas outras funcidns sexan inherentes a sua condicion de secretario ou
secretaria.

2. Nos casos de vacante, ausencia, enfermidade ou outra causa legal, a persoa
gue exerza a secretaria sera substituida por unha persoa funcionaria designada pola
presidencia.

Artigo 9. Nomeamentos e cesamentos

1. O nomeamento e cese das persoas que ocupen as vogalias do Consello de
Arquivos de Galicia, que non sexan por razén dos seus cargos, e dos seus
respectivos suplentes, correspondelle a persoa titular da conselleria con
competencias en materia de arquivos e patrimonio documental, por proposta dos
organos e entidades citados no artigo 9.

2. Osl/as vogais do Consello de Arquivos de Galicia seran nomeados/as por un
periodo de catro anos, con excepcion dos que o sexan en razon do seu cargo.
Transcorridos dito prazo, oS nomeamentos poderan renovarse por un periodo igual,
salvo resolucidn expresa en contra.

3. A composicién do Consello atendera ao principio de presenza equilibrada de
mulleres e homes. Na comunicacion que se realice aos 6rganos e entidades para a
designacion de representantes lembraraselle a importancia social de tender a aquel
obxectivo de igualdade.

TiTuLo Il
Funcionamento do consello
Artigo 10. O Pleno
1. O Pleno do Consello de Arquivos de Galicia estara composto polas persoas
gue ostenten os cargos da presidencia, vicepresidencias, secretaria e as doce
vogalias.

2. Son funcions do Pleno do Consello as seguintes:

a) As establecidas como funcions do Consello no artigo 33.2 da Lei 7/2014, do
26 de setembro.

b) Propofier as modificacions do regulamento de funcionamento do Consello,
gue elevara ao 6rgano superior da conselleria competente en materia de arquivos e
patrimonio documental.

c) Acordar a formacion de grupos de traballo.

3. Corresponde aos/as membros do Consello de Arquivos de Galicia:

a) Recibir a convocatoria que contefia a orde do dia das reunidons cunha
antelacion minima de corenta e oito horas.

b) Ter & sua disposicidon a informacion sobre os asuntos que figuren na orde do
dia coa antelacion referida na letra anterior.

c) Participar nos debates das sesions.

d) Exercer o seu dereito ao voto e formular ao/a secretario/a o seu voto particular,
asi como expresar o sentido do seu voto e 0s motivos que o xustifican.

e) Non absterse nas votaciéns aquelas persoas que tefian a condicion de
membros do érgano colexiado pola sta calidade de autoridades ou persoal ao
servizo das administracion publicas, sen prexuizo do establecido no artigo 12.

f) Formular suxestions e preguntas.

g) Obter a informacién que precisen para cumprir adecuadamente as funciéns
asignadas.

h) Manter o segredo das deliberaciéns e votacions.

i) Cantas outras sexan inherentes a sua condicion.

Artigo 11. Sesiéns do Pleno

1. O Pleno do Consello de Arquivos de Galicia reunirase en sesion ordinaria
unha vez ao ano, ou en sesion extraordinaria por acordo do presidente ou por
solicitude da maioria de dous terzos dos membros.

2. Para a vdlida constitucion do érgano, para os efectos da realizacion de
sesidns, deliberacions e toma de acordos, requirirase a presenza das persoas que
exerzan a presidencia e a secretaria, ou daquelas que as substitian, e da metade,
polo menos, dos seus membros.

3. Non podera ser obxecto de deliberacion ou acordo ninglin asunto que non
figure incluido na orde do dia, agas que estean presentes todos os membros do
organo colexiado e sexa declarada a urxencia do asunto polo voto favorable da
maioria.

4. Os acordos seran adoptados por maioria simple de votos dos membros
presentes en cada sesion, decidindo en caso de empate, o voto de calidade da
persoa titular ou suplente da presidencia.

5. A secretaria levantara acta de cada sesion do Consello, que serd aprobada
na mesma ou nha seguinte sesion. A persoa que exerza as funciéns da secretaria

podera certificar, non obstante, os acordos que se adoptasen, sen prexuizo da
aprobacion posterior da acta, e deberda facer constar nas certificacions tal
circunstancia de modo expreso.

Artigo 12. A comision permanente

1. A comisidon permanente serd o o6rgano de apoio ao Pleno do Consello de
Arquivos de Galicia.

a) Estarad integrada pola persoa titular da vicepresidencia primeira que a
presidira, a titular da subdireccion xeral con competencias en arquivos e o0s/as
presidentes/as dos grupos de traballo que se creen. Actuara como secretario/a a
persoa designada para a secretaria do pleno do Consello, con voz pero sen voto.

2. As funcions da comisién permanente son:

a) Propofier a presidencia os asuntos a incluir na orde do dia das reunions.

b) Elevar ao Pleno informes e propostas de actuacion propias ou dos grupos de
traballo.

c) Coordinar aos grupos de traballo.

d) Estudar os asuntos que se elevaran ao Pleno.

e) Executar os acordos adoptados polo Pleno.

f) Calquera outra funcién que lle encomende ou delegue o Pleno.

Artigo 13. Grupos de traballo

1. Poderanse constituir grupos de traballo especificos en raz6n da materia ou da
tipoloxia de arquivos, que seran propostos pola presidencia, por iniciativa propia ou
da comision permanente, e aprobada a sua constitucién pola maioria dos membros
do Pleno.

2. O acordo de constitucion establecera a finalidade, a duracion, que podera ser
indefinida, os membros que a integren, asi como a designacion dos que
desempeiiaran a presidencia e secretaria do grupo de traballo, os medios persoais e
materiais de que dispofian e, de ser o caso, 0 prazo para a realizacion do seu
traballo.

3. O estudos e informes desenvolvidos polos grupos de traballo, seran
supervisados pola Comision permanente que os elevara ao Pleno para, se € o0 caso,
sometelos a sua deliberacion e votacion.

4. Para a formacion destes grupos de traballo poderase solicitar a colaboracion
de especialistas, cando as particulares circunstancias o requiran, de forma motivada
e seran designados pola presidencia do Consello.

Disposicion adicional primeira. Prazo de constitucion

O Consello de Arquivos de Galicia constituirase no prazo de tres meses, contados
desde a entrada en vigor deste decreto.

Disposicién adicional segunda. Designacion de representantes

As entidades e organismos a quen corresponda propofier a designacion de
representantes no Consello de Arquivos de Galicia deberdn comunicar a sua
proposta a conselleria con competencias en materia de arquivos e patrimonio
documental no prazo dun mes desde o dia de entrada en vigor deste decreto.

Disposicion adicional terceira. Impacto econdémico para a Administracion
autonoma

Os membros do Consello de Arquivos de Galicia realizaran as suas funcions
como parte das funciéns inherentes do érgano que representen e na que prestan os
seus servizos. Por tal motivo, a participacidbn neste 6rgano colexiado non xerara
dereitos econémicos nin indemnizacions por asistencia aos seus membros.

Disposicion derrogatoria Unica. Derrogacion xeral

Quedan derrogadas cantas normas de igual ou inferior rango sexan contrarias ao
contido deste decreto.

Disposicion derradeira primeira. Habilitacion normativa

Facultase a persoa titular da conselleria con competencias en materia de arquivos
e patrimonio documental para ditar cantas disposicions sexan necesarias para o
desenvolvemento e aplicacion deste decreto.

Disposicién derradeira segunda. Entrada en vigor

O presente decreto entrara en vigor aos vinte dias da sua publicacion no Diario
Oficial de Galicia.

Santiago de Compostela, de de
Alberto Nufiez Feijod
Presidente
Roman Rodriguez Gonzalez

Conselleiro de Cultura, Educacion e Ordenaciéon Universitaria



